Bæjarstjórn Hveragerðisbæjar

Fundargerð 389. fundar


Ár 2009, fimmtudaginn 16. apríl kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Birkir Sveinsson í forföllum Unnar Þormóðsdóttur, Herdís Þórðardóttir,  Róbert Hlöðversson og Ellen Ýr Aðalsteinsdóttir.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Varaforseti bæjarstjórnar, Guðmundur Þór Guðjónsson,   setti fund og stjórnaði. 

Leitaði hann eftir athugasemdum um fundarboð en engar komu fram.
Dagskrá:

2. Lögreglusamþykkt fyrir Hveragerðisbæ, síðari umræða.

5. Fundargerðir til kynningar;

5.1 Bæjarstjórnar frá 12. mars 2009.

Hér var gengið til dagskrár

1. Fundagerðir;

1.1. Bæjarráðs frá 19. mars 2009.

Eftirtaldir tóku til máls: Guðmundur Þór Guðjónsson, Aldís Hafsteinsdóttir og Herdís Þórðardóttir.
Vegna liðar 1.3 bréf frá Stangaveiðifélagi Reykjavíkur vill bæjarstjórn leggja fram eftirfarandi bókun:

Bæjarstjórn fagnar því að veiði í Varmá er hafin að nýju og fer af stað með miklum ágætum.  Samkvæmt upplýsingum frá SVFR  þá hafa veiðst í ánni yfir 100 fiskar frá 1. apríl en þá opnaði áin. Hlýtur slík veiði að vera umfram væntingar miðað við áföll og umræðu undangenginna missera.

Fundargerðin samþykkt samhljóða.



Bæjarráðs frá 2. apríl 2009.

Eftirtaldir tóku til máls: Aldís Hafsteinsdóttir, Herdís Þórðardóttir, Guðmundur Þór Guðjónsson, Eyþór H. Ólafsson og Róbert Hlöðversson.
Vegna liðar 2.2: drög að samkomulagi um sölu á Hverahlíð 24 leggur meirihluti bæjarstjórnar fram eftirfarandi bókun:

Meirihluti bæjarstjórnar leggur með stolti fram samkomulag Hveragerðisbæjar og Dvalar- og hjúkrunarheimilisins Grundar enda  teljum við að hagsmunir Hveragerðisbæjar séu afar vel tryggðir með því.   Dvalarheimilið Ás mun innrétta Hverahlíð 24 og reka þar hvíldarinnlögn fyrir sjúka og aldraða ásamt því að rekstur dagdvalar mun flytjast úr Lækjarbrún 9 í Hverahlíð 24 þann 1.ágúst og verða rekin af Dvalarheimilinu Ási í nánum tengslum við aðra þjónustu sem þar er í dag.  Með breytingunni munu verða til 5-7 ný störf í Hveragerði sem ekki er vanþörf á á þessum erfiðu tímum.  

Með samkomulaginu næst fram milljóna sparnaður fyrir Hveragerðisbæ en rekstur dagdvalar verður miklu hagstæðari fyrir bæjarfélagið en hingað til hefur verið.  Í fjárhagsáætlun ársins 2009 er gert ráð fyrir að dagdvöl kosti Hveragerðisbæ 5,5 mkr en með samningnum verður dagdvölin rekin af Dvalarheimilinu Ási sem fær greitt fyrir þá þjónustu á fimm árum rétt tæpar 6 milljónir króna.  Heildarsparnaður bæjarfélagsins á samningstímanum er því að lágmarki 20 mkr.   

Félagi eldri borgara í Hveragerði og starfsfólki dagdvalar hefur þegar verið kynnt fyrirkomulagið og lýst þessum aðilum öllum vel á að rekstur dagdvalar verði betur tengdur öðrum rekstri í bæjarfélaginu á þessu sviði.

Umrætt samkomulag byggir á ákvæðum kaupréttarsamnings milli Hveragerðisbæjar og Grundar á umræddu húsi dags. 1. desember 1999 en í samkomulaginu er kveðið á um forsendur verðútreiknings vegna eignarinnar.  Í peningum er greitt 20,5 mkr en ennfremur tekur Ás yfir rekstur dagdvalar í 5 ár án framlags frá Hveragerðisbæ.

Fulltrúi minnihlutans í bæjarráði fullyrti að umræddur kaupréttarsamningur, sem gerður var af meirihluta sjálfstæðisflokks í bæjarstjórn 1999, hafi kostað bæjarfélagið gríðarlega fjármuni enda hefði bærinn  haft litlar sem engar tekjur af húsnæðinu síðan bæjarskrifstofurnar fluttu þaðan 2004.  

Hið rétta er að það voru fulltrúar A-listans í meirihluta bæjarstjórnar árið 2004 sem tóku ákvörðun um að leigja nýtt húsnæði fyrir bæjarskrifstofur löngu áður en nauðsyn bar til.  Frá árinu 2004 hafa Hvergerðingar greitt rétt tæpar 70 milljónir í leigu fyrir bæjarskrifstofuna í Sunnumörk 2 á verðlagi  í mars 2009.  Á hinum 25 árum sem umræddur leigusamningur gildir þá munu Hvergerðingar þurfa að greiða 415 milljónir króna á verðlagi í mars 2009 fyrir leigu á bæjarskrifstofum.  Að þeim tíma liðnum mun bærinn ekki eiga neitt húsnæði heldur þurfa að leigja áfram eða hugsa fyrir húsnæðisþörf sinni með öðrum hætti.  Umræddar tölur eiga einungis við um bæjarskrifstofuna en tilsvarandi gildir auðvitað um bókasafn og Upplýsingamiðstöð.  Fermetraverð Hveragerðisbæjar með hússjóði í umræddu húsnæði er 3.455 krónur á mánuði í mars 2009.  

Að þessu sögðu skulum við ræða hverjir það eru sem gera slæma samninga fyrir Hvergerðinga. 

Margumræddur kaupréttarsamningur var einnig gerður til að tryggja að hjúkrunarheimilið hefði nauðsynlegt rými til stækkunar enda var það talið hagur Hveragerðis að slíkt væri mögulegt.  Það væri sérkennilega innréttuð bæjarstjórn sem vísvitandi legði stein í götu eins stærsta fyrirtækis á Suðurlandi við uppbygginu þess. 

Hvað varðar aðdróttanir um lögleysu þá er rétt að benda bæjarfulltrúanum á að enn sem komið er ríkir sem betur fer samningsfrelsi á Íslandi og því er heimilt að semja um allt það sem ekki er andstætt lögum eða brot gegn almennu siðferði.  Hvorugt er til staðar hér en ef bæjarfulltrúarnir gætu bent á lagagreinar sem verið er að brjóta væri það ágætt. 

Fulltrúar í meirihluta Sjálfstæðismanna leggja til að samningurinn verði staðfestur af bæjarstjórn enda er með honum verið að tryggja hagsmuni bæjarbúa og bæjarsjóðs til frambúðar.


Aldís Hafsteinsdóttir


Guðmundur Þór Guðjónsson


Eyþór H. Ólafsson 


Birkir Sveinsson 
Liður 2.2. borinn upp sérstaklega og samþykktur með 4 atkvæðum meirihlutans, minnihlutinn á móti og lagði fram eftirfarandi bókun.
Meginregla samningslaga er að samningar skuli standa. Þetta þýðir einfaldlega að báðum aðilum beri að halda sig við ákvæði samningsins. Vilji kaupréttarsamningshafinn ekki standa við ákvæði samningsins fellur hann einfaldlega úr gildi þegar gildistími hans rennur út. 

Í umræddum kaupréttarsamningi er tilgreint hvernig skuli reikna út söluverðmæti eignarinnar. Samkvæmt því á söluverð eignarinnar að vera rúmlega 32 milljónir eða rúmlega 107.000 kr/m². Meirihluti sjálfstæðismanna hefur hins vegar ákveðið að selja Dvarlarheimilinu Grund, eignina á rúmar 20 milljónir króna.  Í kaupréttarsamningnum eru engin ákvæði um að bæjaryfirvöldum sé heimilt að veita afslátt af kaupverði né heldur að greiða megi hluta kaupverðsins með þjónustu sem veita á bænum. Rétt er að benda á að söluandvirði eignarinnar samkvæmt núverandi fasteignamati væri rúmlega 50 milljónir króna.   

Það að bærinn greiði einum ákveðnum aðila 5 ár fram í tímann fyrir óskilgreinda þjónustu sem hann er ekki  búinn að veita getur ekki samrýmst jafnræðisreglu stjórnarskrárinnar. Að auki eru engar tryggingar fyrir því að þessi þjónusta verði yfir höfuð veitt og óljóst um umfang hennar s.s. fjölda dagvistunarrýma á tímabilinu. 

Í anda gagnsærrar stjórnsýslu krefjast bæjarfulltrúar A-listans þess að staðið verði við ákvæði kaupréttarsamningsins og eignin seld á rúmlega 32 milljónir króna, sem er langt undir markaðsvirði eignarinnar. Vilji Dvalarheimilið Ás taka að sér dagvistun aldraðra fyrir rúmlega eina milljón króna á ári er lagt til að bæjarstjóra verði falið að ganga frá samkomulagi þess efnis. 

Þessi endurteknu vinnubrögð sjálfstæðismanna á kjörtímabilinu, að veita sérvöldum aðilum afslætti af eignum bæjarins, eru með öllu óásættanleg. Í ljósi ofangreinds áskilja bæjarfulltrúar A-listans sér allan rétt til að leita lögformlegra leiða til að vernda hagsmuni bæjarbúa. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Fundargerðin að öðru leyti samþykkt samhljóða.

1.2. Skipulags- og byggingarnefndar frá 7. apríl 2009.

Eftirtaldir tóku til máls: Eyþór H. Ólafsson.
Fundargerðin samþykkt samhljóða.

1.3. Velferðarnefndar frá 17. mars 2009.

Eftirtaldir tóku til máls: Herdís Þórðardóttir, Aldís Hafsteinsdóttir, Eyþór H. Ólafsson, Guðmundur Þór Guðjónsson, Ellen Ýr Aðalsteinsdóttir, Róbert Hlöðversson og Birkir Sveinsson.
Fundargerðin samþykkt samhljóða.
1.4. Mannvirkja og umhverfisnefndar frá 2. apríl 2009.

Eftirtaldir tóku til máls: Guðmundur Þór Guðjónsson, Róbert Hlöðversson, Eyþór H. Ólafsson, Aldís Hafsteinsdóttir og Herdís Þórðardóttir. 
Varðandi lið 6 lagði forseti til eftirfarandi tillögu:

Bæjarstjórn tekur undir áhuga mannvirkja- og umhverfisnefndar á aðild að Green Globe vottunarkerfinu og leggur til að ákvörðun um þátttöku verði vísað til endurskoðunar fjárhagsáætlunar sem fram fer á næstu vikum.  Mannvirkja og umhverfisfulltrúa er falið að vinna áfram að málinu.  Verði vottun Hveragerðisbæjar að veruleika yrði Hveragerðisbær annað sveitarfélagið á Íslandi til að hljóta þessa eftirsóttu umhverfisvottun. 
Tillagan samþykkt samhljóða.
Fundargerðin samþykkt samhljóða

1.5. Menningar- íþrótta- og frístundanefndar frá 11. mars 2009.

Eftirtaldir tóku til máls: Aldís Hafsteinsdóttir, Herdís Þórðardóttir, Ellen Ýr Aðalsteinsdóttir, Róbert Hlöðversson, Eyþór H. Ólafsson og Guðmundur Þór Guðjónsson. 
Fundargerðin samþykkt samhljóða

1.6. Fræðslunefndar frá 21. mars 2009.

Eftirtaldir tóku til máls: Herdís Þórðardóttir, Aldís Hafsteinsdóttir, Ellen Ýr Aðalsteinsdóttir, Birkir Sveinsson, Guðmundur Þór Guðjónsson og  Eyþór H. Ólafsson.
Fundargerðin samþykkt samhljóða

2. Lögreglusamþykkt fyrir Hveragerðisbæ, síðari umræða.
Lögð fram til síðari umræðu lögreglusamþykkt fyrir Hveragerðisbæ.
Eftirtaldir tóku til máls: Aldís Hafsteinsdóttir og Eyþór H. Ólafsson.
Lögreglusamþykktin samþykkt samhljóða.
3. Þriggja ára áætlun 2010-2012, síðari umræða.

Lögð fram til síðari umræðu þriggja ára fjárhagsáætlun fyrir árin 2010-2012.

Eftirtaldir tóku til máls: Aldís Hafsteinsdóttir, Herdís Þórðardóttir, Róbert Hlöðversson,  Guðmundur Þór Guðjónsson og Eyþór H. Ólafsson.
Meirihluti bæjarstjórnar lagði fram svohljóðandi bókun:

Þriggja ára áætlun er nú lögð fram til síðari umræðu en fyrri umræða fór fram þann 12. febrúar síðast liðinn.  Á þeim tíma sem síðan er liðinn hefur lítið lagast í ástandi efnahagslífs þjóðarinnar og enn erum við í skugga verstu efnahagslægðar sem gengið hefur yfir íslenska þjóð.  Mikil óvissa ríkir um efnahagsmál og framtíðarhorfur hvort sem litið er til ríkis, sveitarfélaga eða heimila í landinu.  

Við fyrri umræðu bókaði bæjarstjórn eftirfarandi:  "Á tímum sem þessum hefur áætlun til þriggja ára lítið gildi enda næsta vonlaust að ætla sveitarfélögum landsins að spá fyrir um efnahagsmál þjóðarinnar næstu þrjú árin þegar helstu efnahagsspekingar þjóðarinnar standa á gati í sömu umræðu".  Formaður Sambands íslenskra sveitarfélaga óskaði eftir eftir því við Samgönguráðherra að hann með yfirlýsingu gæfi það út að sveitarfélögum væri  heimilt að bíða með gerð þriggja ára áætlunar þar til í haust í þeirri von að þá hefði efnahagslegt umhverfi þjóðarinnar skýrst.  Hefði það orðið raunin hefði bæjarstjórn beðið með afgreiðslu 3 ára áætlunar þar til.  Samgönguráðuneytið gaf ekki umræddan frest og því er ekki eftir neinu að bíða með samþykkt áætlunarinnar.  

Forsendur í framlagðri þriggja ára áætlun eru að tekjur og gjöld verði óbreytt út árið 2010.  Auknar skatttekjur árin 2011 og 2012 verði í samræmi við íbúafjölgun og gjöld verði óbreytt út tímabilið.  Breytingar frá fyrri umræðu eru þær helstar að verðbólga er nú reiknuð 2% á tímabilinu og kostnaður vegna reksturs dagdvalar fellur út.    Gert er ráð fyrir litlum fjárfestingum á tímabilinu en þó er gert ráð fyrir að lokafrágangi gatna í bæjarfélaginu verði lokið á næstu þremur árum og þar með komið slitlag á allar götur bæjarins.  Náist það er merkum og langþráðum áfanga náð.   

Meirihlutinn minnir enn og aftur á að forsendur breytast hratt þessa dagana og á örfáum mánuðum getur orðið viðsnúningur hvort sem er til hins betra eða verra.  Því er nauðsynlegt að hlúa að því sem skiptir máli í okkar nærumhverfi og sjá möguleikana sem fyrir hendi eru.  Verkefni dagsins í dag er að halda grunnþjónustu bæjarbúa í góðu lagi.  Að því stefnir meirihlutinn einhuga. 

Aldís Hafsteinsdóttir

Guðmundur Þór Guðjónsson

Eyþór H. Ólafsson 

Birkir Sveinsson 

Þriggja ára áætlunin samþykkt með með fjórum atkvæðum meirihlutans minnihlutinn sat hjá 



með eftirfarandi bókun.
Bæjarfulltrúar A-listans sitja hjá með eftirfarandi bókun:

Framlögð þriggja ára fjárhagsáætlun Hveragerðisbæjar er marklaust plagg. Þær forsendur sem settar eru inn virðast eingöngu þjóna þeim tilgangi að uppfylla formlegar kröfur um þriggja ára áætlun.  Sem dæmi er gert ráð fyrir að skatttekjur haldist óbreyttar fram til ársins 2012.  Jafnframt er gert ráð fyrir að laun og annar rekstrarkostnaður haldist óbreytt út tímabilið sem verður að teljast óraunhæft svo ekki sé meira sagt. Framlögð fjárfestingaráætlun er einnig í hæsta máta undarleg.


Herdís Þórðardóttir


Róbert Hlöðversson


Ellen Ýr Aðalsteinsdóttir

4. Kosning í nefndir og ráð.

Lagt fram bréf frá Berglindi Bjarnadóttur þar sem hún óskar eftir lausn frá störfum í kjörstjórn.

Lagt til að í stað Berglindar Bjarnadóttur verði Pálína Sigurjónsdóttir aðalmaður í kjörstjórn og Ragnheiður Elsa Busk varamaður.

Tillagan samþykkt samhljóða um leið og bæjarstjórn þakkar Berglindi Bjarnadóttur kærlega    


fyrir góð störf í þágu Hveragerðisbæjar.
5. Fundargerðir til kynningar;

5.1. Bæjarstjórnar frá 12. mars 2009.
Fundargerðin upp lesin og samþykkt samhljóða.

Fleira ekki gert og fundi slitið kl. 19:00
	Guðmundur Þór Guðjónsson, (sign).

		Herdís Þórðardóttir


	Eyþór H. Ólafsson, (sign).

		Ellen Ýr Aðalsteinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Birkir Sveinsson, (sign)

		
	Helga Kristjánsdóttir, (sign).

		
			

	


2
bls. nr. 1 af 7

